
GRADE VI 
 

PAKINABANG NG PILIPINAS SA  
KANYANG TERITORYO AT KUNG PAANO ITO 

MAIPAGTATANGGOL 
 
 

 
 

 
 

 
Suriing mabuti ang larawan 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Nabasa o’ narinig mo na ba ang isyu hinggil sa pag-aankin ng Pilipinas sa 
Spratly Island bilang isang teritoryo nito?  Anu-ano ang alam mo ukol ditto?  May 
katuwiran bang ipagtanggol ito ng ating pamahalaan? 

 
Sa Modyul na ito matutuhan mo ang pakinabang ng mga Pilipino sa 

teritoryong sakop ng Pilipinas at kung paano ito maipagtatanggol. 

 

 

ALAMIN MO 

Alin-alin sa mga sumusunod na karapatan ang maituturing na karapatan 
ng bansa nang ito ay magkamit ng ganap na kalayaan?  Piliin at isulat ang titik 
ng mga tamang sagot sa iyong sagutang papel. 

 
a. Karapatang pumili ng sariling relihiyon 
b. Karapatang magsarili 
c. Karapatang Mag-angkin ng mga Ari-arian 
d. Karapatang makibahagi sa Sining at Agham 
e. Karapatan sa pantay na pagkilala 
f. Karapatang makapag-aral 
g. Karapatang mamahala sa nasasakupan 
h. Karapatang ipagtanggol ang kalayaan 

 
 

 
 
 
 

 
 

 
Alam mo ba? 
 

Ang bawat bansa ay may kanya-kanyang katangian.  Ang mga 
katangiang ito ay may kaugnayan sa uri ng teritoryong nasasakop ng 
naturang bansa. 

 
Ang Pilipinas ay may katamtamang laki.  Pinagsisikapan ng mga 

mamamayan na magkaroon na ng sapat na kaalaman upang mapagyaman, 
mapangalagaan at magamit nang wasto ang mga kayamanang matatagpuan 
dito.  Sa ganitong paraan ay makapagdulot ito ng kaunlaran. 

 
Ang ating teritoryo ay nagdudulot ng maraming pakinabang. 
 

 
 
 

 

PAGBALIK-ARALAN MO 
  

 

PAG-ARALAN MO 

1. Dito tayo kumukuha ng mga pangangailangan. 
 
 
 
 
 
 
 
 
 
 
 
 
 
2. Sa ating teritoryo tayo gumagawa at nagtatrabaho. 
 
 
 
 
 
 
 
 
 
 
 
 
 
3. Kung gusto nating maglibang, maraming pook na mapapasyalan 

4. Dito rin tayo nakatira at nagkakaroon ng katahimikan ng kalooban dahil 

ating sariling bansa ito. 
 
 
 
 
 
 
 
 
 
 
 

 
 
 

Isang napakahalagang tungkulin at pananagutan ng pamahalaan at ng 
sambayanang Pilipino, ang pagtatanggol sa bansa.  Iba’t ibang kagawaran at 
ahensiya nito ang nangangalaga sa katahimikan at kaayusan ng ating bansa.  
Pinamamahalaan ito ng Kagawaran ng Tanggulang Bansa sa pagtiyak na 
ang teritoryo ng bansa ay iginagalang.  Narito ang mga tumutugon sa 
layuning ito. 

 
1.  Sandatahang Lakas ng Pilipinas – ito ang nangungunang ahensiya na 

nagtatanggol sa bansa sa anumang uri ng panloob at panlabas na 
panganib o’ kaguluhan.  Binubuo ito ng apat na sangay. 
 
a. Hukbong Katihan (Phil. Army) – ipinagtatanggol nito ang 

bansa sa panahon ng digmaan.  Sila ang tanod ng bayan sa 
sinumang dayuhan na naghahangad na sakupin muli ang ating 
bansa. 

b. Hukbong Dagat (Phil. Navy) – sila ang tinatawag na bantay – 
dagat.  Nagpapatrolya sila sa ating mga karagatan upang 
matiyak na walang makakapasok na mga dayuhan sa loob ng 
teritoryo ng Pilipinas. Tinitingnan din nila ang mga 
kontrabandong pumapasok sa ating bansa. 

c. Hukbong Himpapawid (Phil. Airforce) – nangangalaga naman 
ito ng katahimikan ng ating papawirin.  Sila ang nagbabantay sa 
maaaring panganib na darating sa ating bansa. 

d. Pambansang Pulisya – pinangangalagaan din nila ang 
katahimikan at kaayusan  ng ating bansa.  Nag-aayos din sila 
ng trapiko. 

2.  Kagawaran ng Ugnayang Panlabas (Department of Foreign Affairs) – 

nagkakaroon ng pulong ang mga ambassador ng magkakalapit na 
bansa upang pangalagaan ang hagganan ng kani-kanilang bansa. 

 
3.   Isa pang mabisang paraan sa pagtatanggol sa bansa ay ang magandang 

pakikipag-kapuwa sa iba’t ibang bansa. Isinasagawa ito sa 
pakikipagpulong at pagdalaw ng pangulo ng Pilipinas sa iba’t ibang 
bansa o’ pagsanib sa mga samahang pang-Asyano.  

 
Isulat ang sagot sa inyong sagutang papel. 
Anu-ano ang mga pakinabang na nakukuha natin mula sa ating teritoryo? 
Paano ipinagtatanggol ng Kagawara ng Tanggulang Bansa ang ating 
teritoryo? 
 

 
 
 
 

 
 
 

Suriin kung ang pahayag ay isang katotohanan o’ opinion.  Isulat ang 
sagot sa iyong kuwaderno. 

 
_________ 1. Marami tayong pakinabang sa ating teritoryo. 
_________ 2. Tungkulin lamang ng pamahalaan na pangalagaan ang 

teritoryo ng Pilipinas. 
_________ 3. Masigasig na nangangalaga ng ating papawirin ang Hukbong 

Panghimpapawid. 
_________ 4. Maaaring sumapi ang lahat ng mamamayang Pilipino sa 

hukbo sa oras ng digmaan. 
_________ 5. Magkakatulad ang mga gawain ng Sandatahang Lakas ng 

Pilipinas. 

 

PAGSANAYAN MO 

• Malaki ang pakinabang na nakukuha natin mula sa ating teritoryo. 
 
• Kailangang ipagtanggol ng mga mamamayan ang mga teritoryo at 

hangganan ng bansang Pilipinas. 
 

 
 

 
 
 

 
 
Itanim natin sa ating isipan na malaki ang pakinabang natin sa ating 

bansa kaya bilang isang Pilipino tungkulin natin at pananagutan ng pamahalaan 
ang pagtatanggol sa bansa. 

 
 

 
 
 
 

 
 
 

Lagyan ng tsek ang patlang na matapat na naglalarawan sa paksang 
nasa ibaba. 

 
 
 
 

 maayos  magulo 
 makaluma  makaagham 
 sistematiko  walang batayan 
 hiwa-hiwalay  magkakaugnay 
 makatuwiran  di-makatuwiran 
 

 

TANDAAN MO 
  

 

ISAPUSO MO 
 

 

 

GAWIN MO 
  

PAGTATANGGOL SA TERITORYO NG PILIPINAS 

Piliin at isulat ang titik ng tamang sagot sa iyong sagutang papel. 
 
1. Sino ang maaaring magtanggol sa ating bansa sa oras ng digmaan? 

a.  mga piling mamamayan 
b.  mga pinuno sa pamahalaan 
c.  lahat ng Pilipino 
d.  mga mamamayang may 21 taong gulang 

 
2. Aling ahensiya ng pamahalaan ang may pangunahing tungkulin sa 

pagtatanggol ng ating bansa? 
a.  ROTC 
b.  Hukbong Katihan ng Pilipinas 
c.  Sandatahang Lakas ng Pilipinas 
d.  Kagawarang Panlakas 

 
3. Sila ang may nakaatang na tungkuling ipagtanggol ang estado kung 

hinihingi ng pagkakataon. 
a.  mga estudyante 
b.  mga kalalakihan 
c.  mga sundalo 
d.  mga mamamayan 

 
4-5. Magbigay ng dalawang pakinabang ng Pilipinas sa kanyang teritoryo. 

 
 
 
 
 
 
 
 
 
 
 
 
 
 

 

PAGTATAYA 

Ano ang gagawin mo sa mga sumusunod na sitwasyon: 
 

 
1. Nabalitaan mong maraming dayuhan ang nangingisda sa katubigang 

sakop ng teritoryo ng Pilipinas. 
 
2. Maraming turista ang bumibisita sa ating bansa. 
 

 
 

 
 
 
 
 
 

 
 
 
 
 
 
 
 
 
 

PAGPAPAYAMANG-GAWAIN 

 
Binabati kita at matagumpay mong 
natapos ang modyul na ito!  Maaari mo 
na ngayong simulan ang susunod na 
modyul. 

